[image: image1.wmf]
[image: image1.wmf]Pressemelding 


	Nr.:
	05/71

	Dato:
	13.05.2005

	
	

	


Meir pengar til Den kulturelle skulesekken 2005/2006:
Variert kulturtilbod til barn og ungdom i Hordaland
Hordaland får 10,1 mill. kroner frå Den kulturelle skulesekken for skuleåret 2005/2006. Det er ein auke på vel 3,6 mill. kroner i høve til i fjor. Fredag offentleggjer Kultur- og kyrkjedepartementet fordelinga av midlar for 2006. Den kulturelle skulesekken representerer ei storsatsing på formidling av kunst og kultur av høg kvalitet til skuleelevar i alle landets kommunar.

"Møt Hobbiten" er eit nytt prosjekt som Den kulturelle skulesekken i Hordaland ynskjer å tilby elevane på ungdomstrinnet hausten 2005. Elevane vert kjende med Hobbiten sitt litterære univers gjennom forfattar Rolf Enger som inspirert forteljar og formidlar. For 2005/2006 vert Møt Hobbiten! utvikla vidare til eit skrivekurs, der elevane i samarbeid med Rolf Enger etablerer opplegget til ei fantasyforteljing, med dei sjangertypiske elementa dette inneber. Elevane skriv ferdig forteljinga i saman med norsklærar og får tilbakemelding frå forfattaren i etterkant på forteljinga.  

Den kulturelle skulesekken i Hordaland har hatt spesiell suksess med  framsyninga "Raud jord - kvit himmel" til ungdomsskuleelevane i Sunnhordlands-kommunane. 

 
"Raud Jord - kvit himmel" kombinerer dans, musikk, bilete og forteljingar. Ho er skapt av to gassiske scenekunstnarar som står i kvar sine tradisjonar der den eine er opptatt av eit samtidsperspektiv og den andre er meir kulturhistorisk orientert. Med utgangspunkt i forteljingar frå deira eige liv, har regissør Sverre Waage og kunstnarane Rasoanaivo Hanitrarivo and Gaby Saranouffi skapt ei unik framsyning der dei kombinerer mange ulike kunstformer. I framsyninga får elevane på den eine sida oppleva tradisjonell gassisk folkemusikk og det vert spela på instrumentet valiha, ei gassisk harpe. Elevane får også oppleva dans og musikk skapt av dei to kunstnarane spesielt til denne framsyninga. 
I samband med framsyninga har Hilde Nielssen, universitetslektor ved Institutt for sosialantropologi ved universitetet i Bergen, utarbeida elevmateriell i samarbeid med Den kulturelle skulesekken i Hordaland. Materiellet vert sendt som førebuingsmateriale til skulane. 

